ՀԻՄՆԱՎՈՐՈՒՄ

        Ընթացիկ իրավիճակը և իրավական ակտի ընդունման անհրաժեշտությունը	
 «Եվրոպական համալսարան» հիմնադրամի (այսուհետ՝ հիմնադրամ) առաջարկության հիման վրա քննարկվել է Հայաստանի Հանրապետության Արագածոտնի մարզի Աշտարակ քաղաքի Տիգրան Մեծի 35/1 և Հայաստանի Հանրապետության Գեղարքունիքի մարզի Մարտունի քաղաքի 35 հասցեներում գտնվող և հիմնադրամին պատկանող տարածքների հետ վերադարձնելու հարցը: Հարկ եմ համարում նշել, որ վերոնշյալ տարածքները հանդիսացել են համապատասխանաբար «Աշտարակի արհետագործական պետական ուսումնարան» և «Մարտունու պետական քոլեջ» պետական ոչ առևտրային կազմակերպություններին ամրացված ուսումնական մասնաշենքեր, որը Հայաստանի Հանրապետության կառավարության  2004 թվականի օգոստոսի 5-ի N 1441-Ա որոշման համաձայն տրամադրվել են հիմնադրամին:
Հաշվի առնելով Նախագծի վերաբերյալ «Եվրոպական համալսարան» հիմնադրամի առաջարկությունը՝ վերջինիս սեփականության իրավունքով պատկանող ՀՀ Արարատի մարզ, Վեդի քաղաքի, Արարատյան 44 և ՀՀ Արարատի մարզ, Արտաշատ քաղաքի Մռավյան փողոցի 32 հասցեներում գտնվող տարածքները ևս Նախագծում ներառելու վերաբերյալ, ինչպես նաև հիմք ընդունելով «Եվրոպական համալսարան» հիմնադրամի հոգաբարձուների խորհրդի 2022 թվականի հունվարի 20-ի կայացած թիվ 21-001 նիստի արձանագրությունը՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից Նախագիծը լրամշակվել է:

Ակնկալվող արդյունք
Վերոնշյալ շենք և շենքային տարածքների ամրացումը ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեին հետագայում կապահովի պետական սեփականություն հանդիսացող անշարժ գույքի առավել արդյունավետ կառավարում: 
[bookmark: _GoBack]«Որպես նվիրատվություն անշարժ գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է ՀՀ Կառավարության 2021-2026թթ. ծրագրի 6.7 կետով սահմանված պետական գույքի արդյունավետ կառավարմանն ուղղված դրույթներից. մասնավորապես՝ ներկա դրությամբ պետական գույքի օգտագործման արդյունավետությունը շարունակում է մնալ ցածր մակարդակի վրա, միաժամանակ առկա գույքային միավորների արդյունավետ գործարկումն առանցքային դեր կարող է խաղալ Հայաստանի Հանրապետության ներդրումային գրավչության բարձրացման տեսանկյունից:

